

	ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 

	
	     1.Անհրաժեշտությունը․
Որոշման ընդունման անհրաժեշտությունը պայմանավորված է Արփա-Սևան թունելի անխափան աշխատանքի ապահովմամբ, Սևանա լճի մակարդակի աստիճանական բարձրացման նպատակով թունելով Սևանա լիճ առավելագույն քանակի ջրի տեղափոխմամբ:

	
	         2.Ընթացիկ իրավիճակը և խնդիրները․
         «Որոտան-Արփա-Սևան» հիդրոհանգույցի ջրային համակարգը, 2004 թվականի օգոստոսի 17-ին կնքված N ԾՁԲ-04/36 պայմանագրի համաձայն, հանձնվել է հավատարմագրային կառավարման «Արփա-Սևան» ԲԲԸ-ին՝ 5 տարի ժամկետով, որը երկարաձգվել է երկուական անգամ՝ հինգ տարի ժամկետով և մեկ անգամ՝ մեկ տարի ժամկետով՝ համաձայն ՀՀ կառավարության 2003 թվականի դեկտեմբերի 18-ի «Պետական սեփականություն հանդիսացող՝ Որոտանի հիդրոհանգույցի և Արփա-Սևան թունելի ջրային համակարգը հավատարմագրային կառավարման հանձնելու մասին» N 1781-Ն որոշման: ՀՀ կառավարության 03.03.2022թ. N 242-Ն որոշման համաձայն պայմանագրի ժամկետը երկարաձգվել է ևս մեկ տարով՝ մինչև 2022 թվականի դեկտեմբերի 31-ը։ 

	
	     3. Տվյալ բնագավառում իրականացվող քաղաքականությունը․
        Վերը նշված պայմանագրի համաձայն հավատարմագրային կառավարման ծառայությունների տարեկան արժեքը կազմում է 205,800.0 հազար դրամ։ Հաշվի առնելով, որ ՀՀ 2022 թվականի պետական բյուջեով նախատեսվել է 100,000.0 հազար ՀՀ դրամ, սույն որոշման նախագծով առաջարկվում է 105,800.0 հազար դրամ վերաբաշխել ՀՀ 2022 թվականի պետական բյուջեի «Որոտան-Արփա-Սևան թունելի ջրային համակարգի կառավարում» ծրագրի «Արփա-Սևան ջրային համակարգի տեխնիկական վիճակի բարելավում» միջոցառման համար նախատեսված գումարներից, որի վերականգնման անհրաժեշտություն հետագայում չի առաջանա: Միաժամանակ ՀՀ 2022 թվականի պետական բյուջեի «1004 Ոռոգման համակարգի առողջացում» ծրագրի «Հեր-Հերի ջրամբարից ինքնահոս ջրատարի կառուցում» միջոցառման ինն ամսվա համար նախատեսված գումարից առաջարկվում է  նվազեցնել 26,450.0 հազար դրամ, որը պայմանավորված է վերաբաշխման արդյունքում ՀՀ պետական բյուջեի աճողականությունը պահպանելու նպատակով։

	
	    4.Կարգավորման նպատակը և բնույթը․
 Ապահովել հիդրոհանգույցի անվտանգ և անխափան շահագործումը, պահպանումը, ջրային համակարգի օտարման գոտում սանիտարական վիճակի պահպանումը: Հիդրոհանգույցով տեղափոխված ջրի ծավալի չափով Սևանա լճի ջրային պաշարների ավելացում։

	
	    5. Նախագծի մշակման գործընթացում ներգրավված ինստիտուտները և անձինք․

	
	       Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	  6.Ակնկալվող արդյունքը․
     Ապահովել հիդրոհանգույցի անվտանգ և անխափան շահագործումը, պահպանումը, ջրային համակարգի օտարման գոտում սանիտարական վիճակի պահպանումը: Հիդրոհանգույցով տեղափոխված ջրի ծավալի չափով Սևանա լճի ջրային պաշարների ավելացում։

	
	    7. Տեղեկատվություն․
    «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
      8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի պահանջներից: 




